
Shri Dattaguru Panchakam

શ્રીદત્તગુરુપઞ્ચકમ્

સુનીલમણિભાસુરાદૃતસુરાતવાર્તા સુરા-
સુરાવિતદુરાશરાવિતનરાવરાશામ્બરા ।

વરાદરકરા કરાક્ષણધરા ધરાપાદરાદ
રારવપરા પરા તનુરિમાં સ્મરામ્યાદરાત્॥ ૧॥

સદાદૃતપદા પદાહૃતપદા સદાચારદા
સદાનિજહૃદાસ્પદા શુભરદા મુદાસમ્મદા ।

મદાન્તકપદા કદાપિ તવ દાસદારિદ્રહા
વદાન્યવરદાસ્તુ મેઽન્તર ઉદારવીરારિહા॥ ૨॥

જયાજતનયાભયા સદુદયા દયાર્દ્રાશયા
શયાત્તવિજયાજયા તવ તનુસ્તયા હૃત્સ્થયા ।

નયાદરદયા દયાવિશદયા વિયોગોનયા
તયાશ્રય ન મે હૃદાસ્તુ શુભયા ભયા ભાતયા॥ ૩॥

ચિદાત્યય ઉરું ગુરું યમૃષયોઽપિ ચેરુર્ગુરુઃ
સ્વશાન્તિવિજિતાગુરુઃ સમભવત્સ પૃથ્વીગુરુઃ ।

અજં ભવરુજં હરન્તમુષિજં નરા અત્રિજં
ભજન્તુ તમધોક્ષજં સુમનસાઽનસૂયાત્મજમ્॥ ૪॥

નમોઽસ્તુ ગુરવે સ્વકલ્પતરવેઽત્ર સર્વોરવે
રવેરધિરુચે શુચે મલિનભક્તહૃત્કારવે ।

અવેહિ તવ કિઙ્કરં શિરસિ ધેહિ મે શઙ્કરં
કરં તવ વરં વરં ન ચ પરં વૃણે શઙ્કરમ્॥ ૫॥

ઇતિ શ્રીવાસુદેવાનન્દસરસ્વતીવિરચિતં શ્રીદત્તગુરુપઞ્ચકં સમ્પૂર્ણમ્ ।

